
 

 

 

 

 

 

Pwyntiau allweddol 

- Cynhaliwyd ail gyfarfod Cyd-bwyllgor y Cytundeb Ymadael ar 3 
Gorffennaf lle y gwnaed penderfyniadau ychwanegol ar weithredu 
Fframwaith Windsor. Mae Llywodraeth Cymru wedi cydsynio i 
reoliadau’r DU weithredu’r Fframwaith. 

- Cynhaliwyd trydydd cyfarfod Cynulliad Partneriaeth Seneddol y DU 
a’r UE ar 3-4 Gorffennaf. Ystyriodd weithrediad y Cytundeb Masnach 
a Chydweithredu, Wcráin, polisi diwydiannol a chydweithredu ym 
maes materion tramor a diogelwch. 

- Adroddir bod y DU a’r UE wedi dod i gytundeb ar gysylltiad y DU â 
rhaglen ymchwil yr UE Horizon. 

- Cafodd Deddf Cyfraith yr UE a Ddargedwir (Dirymu a Diwygio) 
Gydsyniad Brenhinol.  

- Mae Prif Weinidog Cymru wedi cyhoeddi rhaglen ddeddfwriaethol 
Llywodraeth Cymru ar gyfer 2023-24. Mae’r rhaglen yn cynnwys 
cyfanswm o wyth Bil, gan gynnwys dau i fwrw ymlaen â chynigion ar 
ddiwygio’r Senedd. 

- Mae’r Cwnsler Cyffredinol a Gweinidog y Cyfansoddiad wedi 
cyhoeddi Papur Gwyn ar ddiwygio Tribiwnlysoedd Cymru. Mae’r 
cynigion yn cynnwys creu Tribiwnlys Haen Gyntaf i Gymru a 
Thribiwnlys Apêl i Gymru.  

- Mae’r Ysgrifennydd Gwladol dros Gyfiawnder wedi cadarnhau na 
fydd Llywodraeth y DU yn bwrw ymlaen â’i chynlluniau i ddiwygio 
Deddf Hawliau Dynol 1998 mewn Bil Deddf Hawliau.  

Edrych tua’r dyfodol 

- Bydd deddfwriaeth ar Ddiwygio’r Senedd yn cael ei chyflwyno ar ôl 
toriad yr haf.  

- Bydd her gyfreithiol Llywodraeth yr Alban i’r gorchymyn adran 35 
sy’n rhwystro pasio Bil Diwygio Cydnabod Rhywedd (Yr Alban) yn 
cael ei chlywed yn Llys y Sesiwn yng Nghaeredin rhwng 19 a 21 Medi.  

- Yn dilyn Cydsyniad Brenhinol, bydd gan Weinidogion y DU a’r 
Gweinidogion datganoledig tan 31 Hydref 2023 i ddefnyddio pwerau 
o dan Ddeddf Cyfraith yr UE a Ddargedwir (Dirymu a Diwygio) i 
ddileu darnau o ddeddfwriaeth yr UE a ddargedwir o Atodlen 1 o’r 
Ddeddf. Bydd unrhyw ddarnau a fydd ar ôl yn yr Atodlen ar 31 
Rhagfyr yn cael eu dirymu. 

Cyflwyniad  

Mae gan y Pwyllgor Deddfwriaeth, Cyfiawnder a’r Cyfansoddiad gylch gwaith eang 
sy’n ymdrin ag amrywiaeth o feysydd. Bwriedir i’r adroddiad monitro hwn roi’r 
wybodaeth ddiweddaraf i Aelodau’r Pwyllgor am y prif ddatblygiadau polisi sy’n 
ymwneud â chylch gwaith y Pwyllgor. Mae’r adroddiad yn ymdrin â’r cyfnod hyd 
at ddydd Iau 6 Gorffennaf 2023.  

Bydd y Pwyllgor yn trafod y materion hyn ac unrhyw gamau y mae’n dymuno eu 
cymryd mewn ymateb iddynt. Mae’r adroddiad hwn yn cael ei gyhoeddi er mwyn 
rhoi gwybod i randdeiliaid am rai o’r materion y mae’r Pwyllgor wrthi’n eu trafod.  

Mae geirfa o dermau allweddol wedi’i chynnwys fel Atodiad. 
 

1. Cysylltiadau rhwng y DU a’r UE  

Ar 23 Mehefin, llofnododd y DU a’r UE Femorandwm Cyd-ddealltwriaeth ar 
Gydweithredu ym maes Gwasanaethau Ariannol. Sefydlodd y Memorandwm 
Cyd-ddealltwriaeth fforwm newydd i drafod cydweithredu rheoleiddiol 
gwirfoddol y tu allan i’r Cytundeb Masnach a Chydweithredu. Dywedodd y 
Comisiynydd Ewropeaidd dros Wasanaethau Ariannol fod Fframwaith Windsor 
wedi agor pennod newydd yn ein partneriaeth ac felly roedd modd dod i 
gytundeb ar y Memorandwm Cyd-ddealltwriaeth. 

Cyfarfu’r Cyd-bwyllgor sy’n goruchwylio Cytundeb Ymadael y DU â’r UE ar 3 
Gorffennaf. Dyma’r eildro i’r Pwyllgor gyfarfod eleni sy’n dangos bod mwy o 
ddeialog rhwng y partïon. Cytunodd y DU a’r UE i barhau i gydweithio ar faterion 
sy’n weddill sy’n ymwneud â hawliau dinasyddion ac i gyfarfod yn rheolaidd i 
fonitro gweithrediad Fframwaith Windsor. Cytunodd y Cyd-bwyllgor ar 
gyfreithiau a phenderfyniadau newydd UE i’w hychwanegu at Atodiad 2 i 
Fframwaith Windsor ar reolau iechydol a ffytoiechydol. Cytunwyd hefyd ar yr 
adroddiad blynyddol ar gyfer 2022. 

Mae Llywodraeth Cymru wedi ysgrifennu at y Pwyllgor gan hysbysu am 
benderfyniad i gydsynio i Lywodraeth y DU wneud rheoliadau i weithredu 
agweddau ar Gynllun Symud Manwerthu y cytunwyd arno fel rhan o 
Fframwaith Windsor. Cytunodd y Pwyllgor i ysgrifennu at Lywodraeth Cymru 
gyda chwestiynau ychwanegol ynghylch rheoliadau i weithredu’r Fframwaith ar 3 
Gorffennaf 2023.  

https://www.gov.uk/government/publications/uk-eu-memorandum-of-understanding-on-financial-services-cooperation#:%7E:text=The%20memorandum%20of%20understanding%20will,Forum%20as%20soon%20as%20possible.&text=First%20published.
https://www.gov.uk/government/publications/uk-eu-memorandum-of-understanding-on-financial-services-cooperation#:%7E:text=The%20memorandum%20of%20understanding%20will,Forum%20as%20soon%20as%20possible.&text=First%20published.
https://ec.europa.eu/commission/presscorner/detail/en/mex_23_2805
https://www.gov.uk/government/news/joint-statement-on-the-withdrawal-agreement-joint-committee-meeting-3-july-2023
https://busnes.senedd.cymru/documents/s500009789/LJC6-21-23%20-%20Papur%2019%20-%20Llythyr%20gan%20y%20Gohebiaeth%20gan%20y%20Gweinidog%20Materion%20Gwledig%20a%20Gogledd%20Cymru.pdf

Ar 28 Mehefin, ysgrifennodd Llywodraeth yr Alban at Senedd yr Alban i hysbysu 
am ei bwriad i gydsynio i bum rheoliad weithredu Fframwaith Windsor.  

Cyfarfu Cynulliad Partneriaeth Seneddol y DU a’r UE ym Mrwsel ar 3-4 
Gorffennaf. Cynrychiolwyd y Senedd gan Huw Irranca-Davies AS a Luke Fletcher 
AS. Anerchwyd y Cynulliad Partneriaeth Seneddol gan Maroš Šefčovič, Is-lywydd 
y Comisiwn Ewropeaidd, a James Cleverly AS, Ysgrifennydd Tramor y DU. 
Trafododd hynt gweithredu’r Cytundeb Masnach a Chydweithredu, cydweithredu 
ym maes materion diogelwch ac amddiffyn tramor, symudedd personau, 
cydweithredu ym maes hinsawdd ac ynni, cydweithredu gan y gymdeithas sifil, 
Wcráin a chydweithredu ar fasnach a pholisi diwydiannol. Mabwysiadodd y 
Cynulliad Partneriaeth Seneddol argymhelliad ar y cyd ar yr ymdrech gyffredin i 
gefnogi Wcráin.   

Ar 5 Gorffennaf, roedd adroddiadau yn y cyfryngau bod y DU a’r UE wedi dod i 
gytundeb ar gysylltiad y DU â rhaglen Ymchwil a Datblygu’r UE Horizon, a 
Copernicus, o fis Ionawr 2024. Adroddir y bydd y cytundeb yn cael ei lofnodi gan 
Rishi Sunak, y Prif Weinidog, ac Ursula von der Leyen, Llywydd y Comisiwn 
Ewropeaidd, ddydd Mawrth 11 Gorffennaf ar gyrion Uwchgynhadledd NATO. 
Mae’r cysylltiad â Horizon yn flaenoriaeth allweddol i ymchwilwyr yng Nghymru.  

 

 

1.1. Deddf Cyfraith yr UE a Ddargedwir (Dirymu a Diwygio) 

Ar 29 Mehefin, cafodd Deddf Cyfraith yr UE a Ddargedwir Gydsyniad Brenhinol. 
Mae'r Ddeddf yn rhoi pwerau eang i Weinidogion Cymru i ddileu, diwygio neu 
ddargadw deddfwriaeth yr UE a ddargedwir, ac mae'n cyflwyno amserlen 
newydd ar gyfer y Senedd, y mae paratoadau ar y gweill ar ei chyfer.  

Nid yw'r machlud awtomatig a fyddai wedi dileu’r rhan fwyaf o ddeddfwriaeth yr 
UE a ddargedwir ar 31 Rhagfyr yn bodoli mwyach. Mae wedi’i ddisodli gan 
Atodlen newydd 1 sy’n rhestru deddfwriaeth yr UE a ddargedwir i’w dirymu erbyn 
31 Rhagfyr 2023. Bydd hawliau sy'n deillio o'r UE yn dal i ddod i ben ar y dyddiad 
hwn hefyd. Gall Gweinidogion y DU a Gweinidogion datganoledig eithrio 
deddfwriaeth yr UE a ddargedwir o’r Atodlen cyn 31 Hydref 2023, a thrwy hynny ei 
harbed. Mewn meysydd datganoledig, gellir gwneud hyn drwy’r canlynol: 

• Gweinidogion Cymru yn gosod rheoliadau yn y Senedd; neu 

https://www.politico.eu/article/britain-and-eu-agree-draft-horizon-deal/

• Gweinidogion y DU yn gosod rheoliadau yn Senedd y DU, gan osgoi 
Llywodraeth Cymru a'r Senedd. 

Cafodd y Pwyllgor hwn ymateb gan Lywodraeth Cymru i 25 cwestiwn allweddol ar 
y Bil ar 2 Mehefin.  

Cafodd y Pwyllgor ohebiaeth hefyd gan Kemi Badenoch, yr Ysgrifennydd Gwladol 
dros Fusnes a Masnach  ar 16 Mehefin, a ddywedodd: 

The concurrent nature of the powers is not intended to 
influence decision making in devolved governments. Rather, it 
is intended to reduce additional resource pressure by enabling 
the UK Government to legislate on behalf of a devolved 
government where they do not intend to take a different 
position. 

Dywedodd hefyd:                        

 Ei bod yn siomedig am benderfyniad y Senedd i wrthod rhoi cydsyniad 
i’r Bil. Digwyddodd hyn ddwywaith ym mis Mawrth a mis Mehefin; 

 bod Llywodraeth y DU wedi ymgysylltu â'r llywodraethau datganoledig 
ac y bydd yn sicrhau bod rhwymedigaethau rhyngwladol yn parhau i 
gael eu gweithredu; 

 y bydd llywodraethau'r DU yn parhau i weithio gyda'i gilydd, gan 
gynnwys drwy fframweithiau cyffredin a Deddf Marchnad Fewnol y DU 
2020; ac 

 ei bod yn cefnogi casgliad y Pwyllgor i Lywodraeth Cymru fwrw ymlaen 
â'i chynlluniau cyflawni ar gyfer diwygio deddfwriaeth yr UE a 
ddargedwir. 

Ar 26 Mehefin, cytunodd y Pwyllgor i ysgrifennu at y Cwnsler Cyffredinol eto i gael 
rhagor o wybodaeth cyn iddo roi tystiolaeth ar 10 Gorffennaf.  

Croesawodd Lesley Griffiths, y Gweinidog Materion Gwledig, y broses o 
ddileu'r machlud o'r Bil, gan ddweud bod y paratoadau ar ei chyfer yn gyfartal 
â chynllunio ar gyfer Brexit heb gytundeb. O ran potensial y Ddeddf i arwain at 
safonau bwyd, amgylchedd a lles gwahanol rhwng llywodraeth Cymru a 
llywodraeth y DU, nid yw'n rhagweld problemau o ran cynnal safonau ond 
mae'n cydnabod y gallai fod ymyrraeth gan Lywodraeth y DU pe bai 
Gweinidogion Cymru am godi safonau yn y dyfodol. 

https://busnes.senedd.cymru/documents/s137142/LJC6-17-23%20-%20Papur%2025a%20-%20Llythyr%20gan%20y%20Cwnsler%20Cyffredinol%20a%20Gweinidog%20y%20Cyfansoddiad%202%20Mehefin%202.pdf
https://busnes.senedd.cymru/documents/s137143/LJC6-17-23%20-%20Papur%2025b%20-%20Llythyr%20at%20y%20Cwnsler%20Cyffredinol%20a%20Gweinidog%20y%20Cyfansoddiad%2016%20Mai%202023.pdf
https://busnes.senedd.cymru/ieListDocuments.aspx?CId=725&MId=13372&Ver=4

Ar 21 Mehefin, rhoddodd y Gweinidog dystiolaeth i’r Pwyllgor Newid Hinsawdd, 
Ynni a Seilwaith lle y siaradodd am y paratoadau ar gyfer y machlud: 

I had to do a complete reprioritisation exercise of work that I 
needed and I wanted to be undertaken in my portfolio to allow 
officials to do this massive, massive piece of work. It was on a 
par—the level of work officials were having to do was on a par—
with when we thought we were going to leave the EU with no 
deal. A huge piece of work.  

So, it's great now that we can reprioritise again and put people 
back on things that are important to me as a Minister and are 
important to Welsh Government. 

Eglurodd yn ddiweddarach fod Llywodraeth Cymru, er hynny, yn gwrthwynebu'n 
llwyr fwriad cyfan y Bil a dywedodd ei bod yn gwbl warthus y gall Gweinidogion y 
DU wneud penderfyniadau mewn meysydd datganoledig heb gydsyniad 
Gweinidogion Cymru. 

O ran safonau, dywedodd: 

it’s unacceptable to lower our environmental standards, our 
animal health and welfare standards, and I think UK 
Government shared that ambition; they certainly said they did. I 
think if you look at some of the trade agreements, that is a 
matter of concern, because clearly, standards are not the same 
in other countries, so I do have concerns about food.  

But I think, ultimately, the UK Government share that ambition 
as well, and we’ve made it very clear that we wouldn’t want to 
see a reduction in that.  

So, I don’t feel that that is an issue for me at the moment. 

Dywedodd ei bod yn hyderus y byddai safonau'n cael eu cynnal ond cydnabu y 
gallai fod rhywfaint o ymyrraeth yn y dyfodol pe bai Llywodraeth Cymru yn 
dymuno codi safonau mewn cyferbyniad â sefyllfa Llywodraeth y DU. 

Ar yr un diwrnod, dywedodd Dr Nerys Llewelyn Jones, Asesydd Interim 
Diogelu'r Amgylchedd Cymru, wrth y pwyllgor newid hinsawdd ei bod wedi 
blaenoriaethu cyhoeddi ei hadroddiad ar y Bil i geisio dylanwadu ar 
ddatblygiadau yn San Steffan. Dywedodd Dr Jones fod y Bil yn bryder mawr 
ond nad yw'n credu bod asesu'r ddeddfwriaeth UE a ddargedwir sydd wedi'i 

https://cofnod.senedd.cymru/Committee/13362
https://cofnod.senedd.cymru/Committee/13362

rhestru yn Atodlen 1 i bennu ei heffaith yng Nghymru yn rhan o'i rôl, ac nad oes 
ganddi gapasiti i wneud hynny chwaith. Dywed mai corff parhaol a ddylai 
wneud hyn. Cymru yw'r unig wlad yn y DU sydd heb gorff parhaol 
amgylcheddol annibynnol ar ôl Brexit. 

Dywedodd ei bod wedi cymryd chwech wythnos i Lywodraeth Cymru ymateb i’w 
hadroddiad ar y Bil. Mae rhagor o wybodaeth am fwlch llywodraethu 
amgylcheddol Cymru yn y ffynonellau canlynol:  

 Y bwlch llywodraethu amgylcheddol: pa mor gadarn yw’r mesurau 
interim? (Ymchwil y Senedd) 

 Llywodraethu amgylcheddol ar ôl Brexit (Ymchwil y Senedd)  

 Adroddiad ar weithrediad y mesurau interim diogelu’r amgylchedd 
(Pwyllgor Newid Hinsawdd, yr Amgylchedd a Seilwaith) 

2. Cysylltiadau rhynglywodraethol a 
rhyngseneddol 

Ar 28 Mehefin, roedd Delyth Jewell, Cadeirydd Pwyllgor Diwylliant, 
Cyfathrebu, y Gymraeg, Chwaraeon, a Chysylltiadau Rhyngwladol, yn westai 
yn sesiwn dystiolaeth Pwyllgor Materion Cymreig Tŷ'r Cyffredin ar ddarlledu 
yng Nghymru.  

Dyma’r tro cyntaf i Aelod o’r Senedd ymddangos fel gwestai yn nhrafodion y 
Pwyllgor. 

Yn ei dystiolaeth i'r Pwyllgor Cyllid i nodi 10 mlynedd ers cyhoeddi Adroddiad 
Comisiwn Silk ar ddatganoli yng Nghymru, dywedodd Syr Paul Silk ei fod yn 
croesawu'r cytundeb cysylltiadau rhynglywodraethol.  

Hefyd, tynnodd Mr Silk sylw’r Pwyllgor at ei adroddiad ar gyfer y Grŵp Astudio 
Seneddau a Chymdeithas Hansard, a ysgrifennodd ar y cyd â Paul Evans: 
Strwythur newydd ar gyfer cysylltiadau rhyngseneddol mewn Prydain Fawr a 
Gogledd Iwerddon ddatganoledig. Argymhellodd yr adroddiad hwn greu, neu 
ddatblygu drwy strwythurau rhyngseneddol presennol, gorff rhyngseneddol mwy 
ffurfiol i ddwyn strwythurau rhynglywodraethol i gyfrif, ac i ddarparu fforwm ar 
gyfer trafod datganoli.  

Mae cyfarfodydd o dan y cytundeb cysylltiadau rhynglywodraethol yn parhau: 

https://www.llyw.cymru/bil-cyfraith-yr-ue-ddargedwir-dirymu-diwygio-adroddiad
https://www.llyw.cymru/bil-cyfraith-yr-ue-ddargedwir-dirymu-diwygio-adroddiad
https://ymchwil.senedd.cymru/erthyglau-ymchwil/y-bwlch-llywodraethu-amgylcheddol-pa-mor-gadarn-yw-r-mesurau-interim/
https://ymchwil.senedd.cymru/erthyglau-ymchwil/y-bwlch-llywodraethu-amgylcheddol-pa-mor-gadarn-yw-r-mesurau-interim/
https://ymchwil.senedd.cymru/erthyglau-ymchwil/llywodraethu-amgylcheddol-ar-ol-brexit/
https://senedd.cymru/media/ulsf50hv/cr-ld15350-w.pdf
https://parliamentlive.tv/event/index/30a22a24-dee6-4cbd-847c-1ca1b4358f5a
https://assets.publishing.service.gov.uk/government/uploads/system/uploads/attachment_data/file/1046083/The_Review_of_Intergovernmental_Relations.pdf
https://assets.ctfassets.net/n4ncz0i02v4l/8geef4ePpCDXUOnHWOb6W/16f94dce791bd1c32afa3534127877e9/InterParliamentary_Relations_SPG_Hansard_Society_Report_Feb_2023.pdf?utm_source=HansardSociety
https://assets.ctfassets.net/n4ncz0i02v4l/8geef4ePpCDXUOnHWOb6W/16f94dce791bd1c32afa3534127877e9/InterParliamentary_Relations_SPG_Hansard_Society_Report_Feb_2023.pdf?utm_source=HansardSociety

 Cyfarfu'r Grŵp Rhyngweinidogol (IMG) ar gyfer Tai, Cymunedau a 
Llywodraeth Leol, am yr eildro, ar 10 Mai. Cyhoeddwyd hysbysiad a 
datganiad gan Lywodraeth Cymru.  

 Cyfarfu Gweinidogion Cyllid y DU yng Nghaerdydd ar 15 Mehefin i drafod 
yr argyfwng costau byw. Cyhoeddodd Llywodraeth Cymru ddatganiad, 
ond nid yw’n ymddangos bod hysbysiad canolog wedi’i gyhoeddi.  

3. Deddf Marchnad Fewnol y DU 

Rhoddodd Swyddfa'r Farchnad Fewnol dystiolaeth i’r Pwyllgor Deddfwriaeth, 
Cyfiawnder a’r Cyfansoddiad ar ei hadroddiadau blynyddol a chyfnodol.  

Siaradodd Murdoch MacLennan, Cadeirydd y Panel, a James Waugh, 
Cyfarwyddwr, â'r Pwyllgor am y modd y mae Swyddfa’r Farchnad Fewnol wedi 
bod yn ymgysylltu â Llywodraeth Cymru a rhanddeiliaid eraill yng Nghymru, 
canfyddiadau ei hadroddiadau blynyddol a chyfnodol, a’r modd y mae marchnad 
fewnol y DU yn gweithredu'n ymarferol. 

Mae Llywodraeth yr Alban wedi gohirio lansio ei Chynllun Dychwelyd Ernes tan 
2024 ac wedi dileu gwydr o’i gwmpas.  

Oherwydd bod Llywodraeth y DU wedi cytuno ar eithriad dros dro o’r 
egwyddorion sy’n ymwneud â mynediad i’r farchnad yn Neddf Marchnad Fewnol 
y DU ac nad ydynt yn cynnwys gwydr, mae Llywodraeth yr Alban wedi dileu gwydr 
o’i chynllun ac wedi gohirio ei lansio i’w chysoni â’r cynlluniau arfaethedig yng 
ngweddill y DU yn 2024.  

Mae Llywodraeth Cymru wedi dweud ei bod yn dal i fwriadu cynnwys gwydr yn ei 
Chynllun Dychwelyd Ernes er gwaethaf penderfyniad Llywodraeth y DU.  

Cyhoeddodd y Dirprwy Weinidog Iechyd Meddwl a Llesiant gynlluniau i 
gyfyngu ar werthu cynnyrch uchel mewn braster, siwgr a halen am brisiau 
rhatach dros dro, ac i gyfyngu ar eu lleoliad mewn siopau, y gallai Deddf 
Marchnad Fewnol y DU 2020 effeithio arnynt.  

Mae'r Dirprwy Weinidog wedi dweud ei bod yn bwriadu cyflwyno is-
ddeddfwriaeth y flwyddyn nesaf er mwyn gweithredu'r newidiadau yn 2025. Mae'r 
cynigion yn cynnwys cynigion cyfaint, fel opsiynau amleitem a chyfyngiadau ar ble 
gellir arddangos cynnyrch. Bydd Llywodraeth Cymru hefyd yn ystyried mesurau i 
gyfyngu ar y cynnyrch lleiaf iachus am brisiau rhatach dros dro a bargeinion bwyd. 

https://www.gov.uk/government/publications/communiques-from-the-interministerial-group-for-housing-communities-and-local-government/inter-ministerial-group-for-housing-communities-and-local-government-communique-10-may-2023
https://www.llyw.cymru/datganiad-ysgrifenedig-canlyniad-ail-grwp-rhyngweinidogol-ar-gyfer-tai-cymunedau-llywodraeth-leol
https://www.llyw.cymru/costau-bywn-bwnc-llosg-i-weinidogion-cyllid-y-du
https://busnes.senedd.cymru/ieListDocuments.aspx?CId=725&MId=13370&Ver=4
https://www.gov.scot/news/deposit-return/
https://www.gov.uk/government/publications/scottish-deposit-return-scheme-uk-internal-market-exclusion/policy-statement-scottish-deposit-return-scheme-uk-internal-market-exclusion
https://www.holyrood.com/inside-politics/view,is-scotlands-deposit-return-scheme-all-washed-up
https://www.llyw.cymru/cyflwyno-cyfyngiad-ar-gynnyrch-braster-siwgr-halen-uchel

Gan fod y cynigion yn ymwneud â rheoleiddio gwerthu nwyddau, mae’n bosibl y 
bydd effeithiau Deddf Marchnad Fewnol y DU 2020 yn cyfyngu ar effeithiolrwydd 
cynlluniau Llywodraeth Cymru. 

4. Deddfwriaeth 

4.1. Deddfwriaeth y Senedd 

Mae pedwar Bil yn cael eu hystyried gan y Senedd, dau yng Nghyfnod 1, un yng 
Nghyfnod 3, ac un sydd wedi cwblhau ei gyfnodau yn y Senedd. 

 Cyflwynwyd Bil Amaethyddiaeth (Cymru) ar 26 Medi 2022, ac mae wedi 
bod drwy Gyfnod 4.  

 Cyflwynwyd Bil Caffael y Gwasanaeth Iechyd (Cymru) ar 13 Chwefror 
2023, ac mae yng Nghyfnod 3 ar hyn o bryd.   

 Cyflwynwyd Bil yr Amgylchedd (Ansawdd Aer a Seinweddau) (Cymru) ar 
20 Mawrth 2023, ac mae’n mynd drwy broses graffu Cyfnod 1 ar hyn o 
bryd.  

 Cyflwynwyd Bil Seilwaith (Cymru) ar 12 Mehefin 2023, ac mae’n mynd 
drwy broses graffu Cyfnod 1 ar hyn o bryd.  

Mae gwaith craffu Cyfnodau 3 a 4 ar Fil Caffael y Gwasanaeth Iechyd (Cymru) 
wedi’i ohirio tan ar ôl toriad yr haf i roi digon o amser i’r Bil Caffael (Bil gan 
Lywodraeth y DU) gael ei gwblhau. Mae adran 2 o Fil Caffael y Gwasanaeth Iechyd 
(Cymru) yn diwygio’r Bil Caffael (fel y’i drafftiwyd) felly mae angen i’r Bil gan 
Lywodraeth y DU gael Cydsyniad Brenhinol cyn y gall fynd yn ei flaen.  

Cafodd Deddf Diogelu’r Amgylchedd (Cynhyrchion Plastig Untro) (Cymru) 2023 a 
Deddf yr Amglychedd Hanesyddol (Cymru) 2023 Gydsyniad Brenhinol ym mis 
Mehefin 2023.   

Mae Prif Weinidog Cymru wedi amlinellu rhaglen ddeddfwriaethol 
Llywodraeth Cymru ar gyfer y flwyddyn i ddod. 

Dros y 12 mis nesaf, bydd Llywodraeth Cymru yn cyflwyno deddfwriaeth ar y 
canlynol: 

• Rheoleiddio gwasanaethau bysiau; 

• diogelwch tomenni glo nas defnyddir a thomenni nad ydynt yn domenni 
glo ac nas defnyddir; 

https://busnes.senedd.cymru/mgIssueHistoryHome.aspx?IId=39968
https://busnes.senedd.cymru/mgIssueHistoryHome.aspx?IId=40807
https://busnes.senedd.cymru/mgIssueHistoryHome.aspx?IId=40984
https://busnes.senedd.cymru/mgIssueHistoryHome.aspx?IId=41502
https://busnes.senedd.cymru/documents/s138203/Llythyr%20gan%20y%20Gweinidog%20Iechyd%20a%20Gwasanaethau%20Cymdeithasol%20-%2030%20Mehefin%202023.pdf
https://busnes.senedd.cymru/ieListDocuments.aspx?CId=700&MId=13379&Ver=4#:%7E:text=Datganiad%20gan%20y%20Llywydd
https://www.llyw.cymru/prosiect-cydgrynhoi-cyfraith-cymru-yn-parhau-wrth-i-ddeddfwriaeth-newydd-yn-ymwneud-ar-amgylchedd-hanesyddol-ddod-yn-ddeddf
https://www.llyw.cymru/y-prif-weinidog-yn-cyhoeddi-rhaglen-ddeddfwriaethol-llywodraeth-cymru

• diwygiadau iechyd a gofal cymdeithasol, gan gynnwys dileu elw preifat o 
ofal plant sy'n derbyn gofal a chyflwyno taliadau uniongyrchol ar gyfer gofal 
iechyd parhaus; 

• Addysg Cyfrwng Cymraeg; 

• dau Fil i ddiwygio'r Senedd, gan fwrw ymlaen ag argymhellion y Pwyllgor 
Diben Arbennig ar Ddiwygio'r Senedd (gweler Adran 8); 

• gweinyddu etholiadol (gweler Adran 8);  

• cyllid llywodraeth leol, gan gynnwys diwygio’r dreth gyngor ac ardrethi 
annomestig. 

4.2. Deddfwriaeth yr Alban 
Bydd her gyfreithiol Llywodraeth yr Alban i orchymyn adran 35 Llywodraeth y 
DU, a wnaeth rwystro pasio Bil Diwygio Cydnabod Rhywedd (Yr Alban), yn cael 
ei chlywed yn y llys ym mis Medi. 

Bydd y gwrandawiad tri diwrnod yn cael ei gynnal rhwng 19 a 21 Medi yn Llys y 
Sesiwn yng Nghaeredin. Y barnwr yn y gwrandawiad fydd yr Arglwyddes Haldane, 
a benodwyd yn farnwr yng Ngoruchaf Lys yr Alban yn 2021.  

4.3. Deddfwriaeth y DU 

Cadarnhaodd Alex Chalk AS, yr Ysgrifennydd Gwladol dros Gyfiawnder, fod 
Llywodraeth y DU wedi penderfynu peidio â bwrw ymlaen â’r Bil Deddf 
Hawliau. 

Mewn ymateb i gwestiwn llafar yn Nhŷ'r Cyffredin, dywedodd Mr Chalk, fod y 
penderfyniad wedi'i wneud, ar ôl ystyried pob agwedd ar raglen ddeddfwriaethol 
y Llywodraeth, i beidio â bwrw ymlaen â'r Bil Deddf Hawliau. Ychwanegodd fod y 
Llywodraeth yn parhau’n ymrwymedig i weithio o fewn fframwaith hawliau dynol 
sy’n gyfredol, yn addas i’r diben ac sy’n gweithio i bobl Prydain. 

Cafodd y Bil Lles Anifeiliaid (Anifeiliaid a Gedwir) ei dynnu'n ôl gan Lywodraeth 
y DU ar 8 Mehefin. Roedd Llywodraeth Cymru yn argymell bod y Senedd yn 
rhoi ei chydsyniad i'r Bil, a fyddai wedi cyflwyno mesurau diogelu anifeiliaid 
amrywiol, gan gynnwys gwahardd cadw primatiaid fel anifeiliaid anwes. 

Mae Llywodraeth y DU wedi dweud ei bod bellach yn bwriadu bwrw ymlaen â 
darpariaethau penodol yn y Bil mewn cyfres o ddarnau unigol o ddeddfwriaeth.  

https://www.bbc.co.uk/news/uk-scotland-66033943
https://hansard.parliament.uk/commons/2023-06-27/debates/FE807865-51C0-4E01-AE13-42E219714C99/TopicalQuestions#contribution-FB5FC112-9572-4AB5-843B-D1061BC45DDC
https://hansard.parliament.uk/commons/2023-06-27/debates/FE807865-51C0-4E01-AE13-42E219714C99/TopicalQuestions#contribution-FB5FC112-9572-4AB5-843B-D1061BC45DDC
https://hansard.parliament.uk/commons/2023-06-27/debates/FE807865-51C0-4E01-AE13-42E219714C99/TopicalQuestions#contribution-FB5FC112-9572-4AB5-843B-D1061BC45DDC
https://www.gov.uk/government/speeches/animal-welfare-statement

Mae dau Fil gan Lywodraeth y DU a oedd yn sbarduno'r broses cydsyniad 
deddfwriaethol wedi cael Cydsyniad Brenhinol ers yr Adroddiad Monitro 
diwethaf: 

 Cafodd y Bil Esgyll Siarcod Gydsyniad Brenhinol ar 29 Mehefin. Mae'r 
Ddeddf yn gwahardd mewnforio ac allforio esgyll siarcod ar wahân. 
Pleidleisiodd y Senedd i roi cydsyniad i'r Bil (ar y pryd). 

 Cafodd Deddf Cyfraith yr UE a Ddargedwir (Dirymu a Diwygio) y 
Gydsyniad Brenhinol ar 29 Mehefin (gweler Adran 1.1.). Pleidleisiodd y 
Senedd ddwywaith i wrthod rhoi ei chydsyniad i’r Bil (ar y pryd). 

5. Cydsyniad deddfwriaethol 

Ers dechrau'r Chweched Senedd, mae 86 o Femoranda Cydsyniad 
Deddfwriaethol a Memoranda Cydsyniad Deddfwriaethol Atodol wedi'u gosod 
sy’n ymwneud â 38 o Filiau'r DU. Mae hyn yn gynnydd sylweddol o'i gymharu 
â'r Bumed Senedd. 

Mae'r Cwnsler Cyffredinol wedi beirniadu dull Llywodraeth y DU o ymdrin â 
Chonfensiwn Sewel mewn datganiad yn dilyn pedwerydd cyfarfod y Pwyllgor 
Sefydlog Rhyngweinidogol ar 17 Mai.  

Dywedodd y Cwnsler Cyffredinol fod mwy o achosion o dorri Confensiwn Sewel 
yn dangos bod gan Lywodraeth y DU agwedd amharchus a dinistriol at y 
Confensiwn, datganoli, a’r Undeb.  

6. Cyfansoddiad 

Cymerodd y Pwyllgor Materion Cymreig dystiolaeth lafar gan Ysgrifennydd 
Gwladol Cymru ac Is-ysgrifennydd Gwladol Seneddol Cymru. 

Mewn sesiwn dystiolaeth eang sy'n ymdrin â materion a gedwir yn ôl a materion 
datganoledig, trafododd Gweinidogion Swyddfa Cymru gysylltiadau 
rhynglywodraethol, rôl Swyddfa Cymru wrth lunio polisi, gwasanaethau iechyd ym 
Mwrdd Iechyd Prifysgol Betsi Cadwaladr, plismona yng Nghymru ac ansawdd dŵr. 

Holodd Aelodau'r Pwyllgor hefyd am Ymchwiliad Cyhoeddus Covid-19, dyfodol 
ynni niwclear yng Nghymru, buddsoddi mewn prosiectau adeiladu ffyrdd, addysg 
uwch a'r Comisiwn Annibynnol ar Ddyfodol Cyfansoddiadol Cymru. 

https://www.llyw.cymru/datganiad-ysgrifenedig-y-pwyllgor-sefydlog-rhyngweinidogol-2
https://committees.parliament.uk/event/18521/formal-meeting-oral-evidence-session/

Mae Mick Antoniw AS, y Cwnsler Cyffredinol a Gweinidog y Cyfansoddiad, 
wedi cyhuddo Llywodraeth y DU o fabwysiadu “agwedd unochrog a dinistriol 
at ddatganoli”.  

Cyn araith gerbron cynhadledd flynyddol Cymdeithas y Bar ar gyfer Cyfraith 
Gyfansoddiadol a Gweinyddol, amlygodd y Cwnsler Cyffredinol “yr achosion 
niferus pan fo Llywodraeth y DU wedi torri Confensiwn Sewel” fel tystiolaeth bod y 
setliad datganoli o dan fwy o straen nawr nag erioed o'r blaen. 

Cymerodd y Pwyllgor Cyllid dystiolaeth gan aelodau o Gomisiwn Silk i nodi 
deng mlynedd ers cyhoeddi ei adroddiad cyntaf ar bwerau ariannol.  

Rhoddodd Syr Paul Silk, Cadeirydd y Comisiwn, dystiolaeth ochr yn ochr â dau 
aelod arall o'r Comisiwn, yr Arglwydd Bourne o Aberystwyth ac Eurfyl ap Gwilym, i 
edrych ar b’un oedd ei argymhellion wedi’u rhoi ar waith ddeng mlynedd yn 
ddiweddarach. 

Holodd y Pwyllgor am effeithiolrwydd Fformiwla Barnett, rôl trethi datganoledig 
wrth wella atebolrwydd, pwerau benthyca Llywodraeth Cymru a’r posibilrwydd o 
ran datganoli Ystad y Goron. 

Mae Pwyllgor Gweinyddiaeth Gyhoeddus a Materion Cyfansoddiadol Tŷ’r 
Cyffredin wedi lansio ymchwiliad i Allu Datganoli yn Whitehall. 

Bydd y Pwyllgor yn edrych ar y modd y mae Llywodraeth y DU wedi datblygu 
mwy o gapasiti datganoli o fewn adrannau Whitehall a pha mor dda y mae 
gweinidogion a gweision sifil yn deall trefniadau datganoli ledled y DU. Mae'r 
Pwyllgor yn derbyn cyflwyniadau tan ddydd Gwener 8 Medi. 

7. Diwygio'r Senedd ac etholiadau 

Cyhoeddodd Prif Weinidog Cymru yn y datganiad ar y rhaglen 
ddeddfwriaethol ar 27 Mehefin y bydd dau fil diwygio’r Senedd yn cael eu 
cyflwyno yn yr hydref. Y rhain fydd: 

 Bil i weithredu'r rhan fwyaf o argymhellion y Pwyllgor Diben Arbennig ar 
Ddiwygio’r Senedd, gan gynnwys ehangu maint y Senedd i 96 o aelodau 
a chyflwyno system bleidleisio gyfrannol ar sail rhestr gaeedig.  

 Bil ar wahân i gyflwyno cwotâu rhywedd ar gyfer ymgeiswyr i'w hethol i'r 
Senedd. 

Ar ryw adeg yn y flwyddyn i ddod, bydd Bil Diwygio/Gweinyddu Etholiadol hefyd 
yn cael ei gyflwyno, sy’n debygol o gynnwys argymhellion o’r Papur Gwyn ar 

https://www.llyw.cymru/beirniadu-agwedd-ddinistriol-at-ddatganoli
https://busnes.senedd.cymru/ieListDocuments.aspx?CId=734&MId=13366&Ver=4
http://data.parliament.uk/DepositedPapers/Files/DEP2012-1681/Welsh-WEB-main-report.pdf
https://committees.parliament.uk/work/7742/devolution-capability-in-whitehall/
https://www.llyw.cymru/y-prif-weinidog-yn-cyhoeddi-rhaglen-ddeddfwriaethol-llywodraeth-cymru?_ga=2.88651739.1733563048.1688976421-1919279663.1687345115&_gl=1*mne9sv*_ga*MTkxOTI3OTY2My4xNjg3MzQ1MTE1*_ga_L1471V4N02*MTY4OTMyNzI5My41Mi4wLjE2ODkzMjcyOTMuMC4wLjA.
https://www.llyw.cymru/y-prif-weinidog-yn-cyhoeddi-rhaglen-ddeddfwriaethol-llywodraeth-cymru?_ga=2.88651739.1733563048.1688976421-1919279663.1687345115&_gl=1*mne9sv*_ga*MTkxOTI3OTY2My4xNjg3MzQ1MTE1*_ga_L1471V4N02*MTY4OTMyNzI5My41Mi4wLjE2ODkzMjcyOTMuMC4wLjA.
https://ymchwil.senedd.cymru/erthyglau-ymchwil/y-senedd-i-drafod-cynigion-ar-gyfer-senedd-a-96-o-aelodau/
https://ymchwil.senedd.cymru/erthyglau-ymchwil/y-senedd-i-drafod-cynigion-ar-gyfer-senedd-a-96-o-aelodau/
https://ymchwil.senedd.cymru/erthyglau-ymchwil/diwygio-etholiadol-yng-nghymru-y-tu-hwnt-i-bleidleisiau-yn-16-oed/
https://www.llyw.cymru/ymgynghoriad-ar-y-papur-gwyn-ar-weinyddu-diwygio-etholiadol-html?_ga=2.109076165.1733563048.1688976421-1919279663.1687345115&_gl=1*aq1kfp*_ga*MTkxOTI3OTY2My4xNjg3MzQ1MTE1*_ga_L1471V4N02*MTY4OTMyNzI5My41Mi4xLjE2ODkzMjc1MTkuMC4wLjA.

Weinyddu a Diwygio Etholiadol a gyhoeddwyd ym mis Hydref 2022, gyda 
chrynodeb o’r ymatebion ymgynghori a gyhoeddwyd ym mis Mawrth 2023.  

Mae'r darpariaethau yn y Bil yn debygol o gynnwys: 

 Sefydlu Bwrdd Rheoli Etholiadol; 

 cynnal peilot o ryw fath o gofrestru etholwyr yn awtomatig; 

 trosglwyddo swyddogaethau Panel Annibynnol Cymru ar 
Gydnabyddiaeth Ariannol i Gomisiwn Ffiniau a Democratiaeth Leol 
Cymru. 

Bydd elfennau eraill o'r Papur Gwyn, gan gynnwys cydgrynhoi ac ailddatgan yr 
etholfraint mewn un Ddeddf ddwyieithog, yn rhan o raglen o ddiwygio etholiadol 
yn y tymor hir, ac nid ydynt yn rhan o raglen ddeddfwriaethol Llywodraeth Cymru 
ar gyfer y flwyddyn i ddod.   

Ar 28 Mehefin ystyriodd y Senedd gynnig deddfwriaethol Plaid Cymru ar 
bleidleisio gorfodol. 

Byddai'r Bil arfaethedig yn cyflwyno dyletswydd ddinesig i bleidleisio. Roedd 
Adam Price, yr aelod o Blaid Cymru sy’n cyflwyno’r cynnig, yn dadlau y gallai 
dyletswydd o’r fath gynyddu’r nifer sy’n pleidleisio yn sylweddol, gyda rhai 
gwledydd fel Awstralia sydd â phleidlais orfodol mewn lle yn cofnodi canran y 
pleidleiswyr yn rheolaidd yn uwch na 90 y cant. Dywedodd Mr Price y byddai’r 
cynigion yn cynnwys opsiwn ‘dim un o’r uchod’ ar bapurau pleidleisio.  

Wrth ymateb i’r cynigion, dywedodd Mick Antoniw, y Cwnsler Cyffredinol a 
Gweinidog y Cyfansoddiad:  

bydd Llywodraeth Cymru yn ymatal ar y cynnig. Serch hynny, 
rydym yn gwybod y gall pleidleisio gorfodol weithio mewn 
llawer o wledydd lle caiff ei arfer a'i orfodi. [...]  

Cyn cyflwyno newid mor sylfaenol, byddai angen inni ystyried 
ac ymgynghori’n sylweddol eto, ac yn wir, mae'n debyg y byddai 
angen mandad etholiad cyffredinol clir yng Nghymru. Rwy'n 
credu bod yr awgrym o waith ymchwil pellach, y posibilrwydd o 
dreialu, yn rhywbeth sy'n werth ei archwilio. 

https://www.llyw.cymru/ymgynghoriad-ar-y-papur-gwyn-ar-weinyddu-diwygio-etholiadol-html?_ga=2.109076165.1733563048.1688976421-1919279663.1687345115&_gl=1*aq1kfp*_ga*MTkxOTI3OTY2My4xNjg3MzQ1MTE1*_ga_L1471V4N02*MTY4OTMyNzI5My41Mi4xLjE2ODkzMjc1MTkuMC4wLjA.
https://www.llyw.cymru/sites/default/files/consultations/2023-03/papur-gwyn-ar-weinyddu-a-diwygio-etholiadol-crynodeb-o%E2%80%99r-ymatebion.pdf
https://www.llyw.cymru/datganiad-ysgrifenedig-papur-gwyn-diwygio-etholiadol
https://www.llyw.cymru/datganiad-ysgrifenedig-papur-gwyn-diwygio-etholiadol
https://cofnod.senedd.cymru/Plenary/13384
https://cofnod.senedd.cymru/Plenary/13384

8. Cyfiawnder 

8.1. Cyfiawnder yng Nghymru 

Cyhoeddodd Llywodraeth Cymru bapur gwyn ar ddiwygiadau arfaethedig i 
Dribiwnlysoedd Cymru.  

Fel rhan o’r ymgynghoriad ceisir safbwyntiau am ystod eang o gynigion, gan 
gynnwys sefydlu Tribiwnlys Haen Gyntaf i Gymru a Thribiwnlys Apêl i Gymru. Mae 
cynlluniau Llywodraeth Cymru, a gyhoeddwyd mewn ymateb i adroddiad gan 
Gomisiwn y Gyfraith, hefyd yn cynnig rôl gryfach i Lywydd Tribiwnlysoedd Cymru, 
mwy o gysondeb mewn penodiadau a gweithdrefnau, a dyletswydd i’w gosod ar 
bawb sy’n gyfrifol am weinyddu cyfiawnder yng Nghymru i gynnal annibyniaeth y 
Tribiwnlysoedd.  

Mae Llywodraeth Cymru wedi cyhoeddi cofnodion cyfarfod Is-bwyllgor y 
Cabinet ar Gyfiawnder ar 11 Mai 2023.  

Y cyfarfod hwn yw'r cyfarfod cyntaf yr oedd y Fonesig Vera Baird, Cynghorydd 
Arbenigol newydd Llywodraeth Cymru ar Gyfiawnder Datganoli, yn bresennol 
ynddo. Ar yr agenda roedd diweddariad ar y rhaglen trawsnewid cyfiawnder, 
cyflwyno cynllun peilot Braenaru Llys Teulu, diwygio Tribiwnlysoedd Cymru a 
chyflwyniad ar Gysylltiadau Teulu - rhaglen i gefnogi teuluoedd a chysylltiadau 
arwyddocaol eraill troseddwyr yng Nghymru. 

Ysgrifennodd yr Arglwydd Bellamy at y Pwyllgor Deddfwriaeth, Cyfiawnder a’r 
Cyfansoddiad i fynd i’r afael â chwestiynau a godwyd gan randdeiliaid ar 
gyfiawnder yng Nghymru.  

Aeth yr Arglwydd Bellamy, yr Is-ysgrifennydd Gwladol Seneddol dros Gyfiawnder, 
i'r afael â materion ynghylch hygyrchedd gwasanaeth llysoedd digidol, argaeledd 
data am y system gyfiawnder yng Nghymru, a'r rhwystrau sy'n wynebu pobl o 
grwpiau du, Asiaidd a grwpiau ethnig lleiafrifol eraill o fewn proffesiwn y gyfraith. 

Yn ei ymateb, anerchodd yr Arglwydd Bellamy hefyd y “jagged edge" yn system 
gyfiawnder Cymru gan ailadrodd ei safbwynt nad yw’r Weinyddiaeth Gyfiawnder 
yn credu bod anawsterau ymarferol sylweddol a bod awdurdodau a gedwir yn ôl 
ac awdurdodau datganoledig yn gweithio’n hynod effeithiol gyda’i gilydd.  

https://www.llyw.cymru/system-dribiwnlysoedd-newydd-i-gymru-papur-gwyn-html
https://www.llyw.cymru/system-dribiwnlysoedd-newydd-i-gymru-papur-gwyn-html
https://www.lawcom.gov.uk/tribiwnlysoedd-datganoledig-yng-nghymru/
https://www.lawcom.gov.uk/tribiwnlysoedd-datganoledig-yng-nghymru/
https://www.llyw.cymru/cyfarfod-bwyllgor-y-cabinet-ar-gyfiawnder-11-mai-2023-html?_ga=2.151149305.1733563048.1688976421-1919279663.1687345115&_gl=1*15z4et3*_ga*MTkxOTI3OTY2My4xNjg3MzQ1MTE1*_ga_L1471V4N02*MTY4OTMyNzI5My41Mi4xLjE2ODkzMjgzNjYuMC4wLjA.
https://business.senedd.wales/documents/s137571/LJC6-19-23%20-%20Paper%2010%20-%20Letter%20from%20Lord%20Bellamy%20KC%2012%20June%202023.pdf

8.2. Senedd y DU 

Cynhaliodd Comisiwn Cyfansoddiad Tŷ'r Arglwyddi ei sesiwn dystiolaeth 
flynyddol gydag Arglwydd Brif Ustus Cymru a Lloegr.  

Ymddangosodd yr Arglwydd Burnett o Maldon gerbron y Pwyllgor am y tro olaf 
fel yr Arglwydd Brif Ustus. Holodd y Pwyllgor am ystod eang o bynciau, gan 
gynnwys ei safbwynt ar rôl yr Arglwydd Ganghellor, yr ôl-groniad mewn achosion 
llys, straen ar y system cyfiawnder teuluol, a recriwtio barnwrol. 

Roedd cwestiynau hefyd ynghylch gwella amrywiaeth yn y farnwriaeth, argaeledd 
cymorth cyfreithiol sifil, ac ystad ffisegol y llysoedd. 

Bydd yr Arglwydd Burnett yn gadael ei rôl fel Arglwydd Brif Ustus ar 30 Medi 2023. 

Rhoddodd Gwasanaeth Carchardai a Phrawf EF dystiolaeth lafar i Bwyllgor 
Cyfiawnder a Materion Cartref Tŷ’r Arglwyddi ar Ddedfrydau Cymunedol.  

Ymunodd Chris Jennings, Cyfarwyddwr Gweithredol Cymru, â Kim Thorden-
Edwards, Prif Swyddog Prawf Cymru a Lloegr, am y sesiwn dystiolaeth a siaradodd 
am gynlluniau sydd ar y gweill yng Nghymru i gefnogi pobl ar ddedfrydau 
cymunedol, gan gynnwys ar gymorth iechyd meddwl yn Abertawe. 

8.3. Penodiadau 

Mae’r Fonesig Sue Carr wedi’i phenodi yn Arglwydd Brif Ustus Cymru a Lloegr.  

Bydd yn dechrau yn y swydd ar 1 Hydref 2023 a hi fydd y fenyw gyntaf i ddal y 
swydd fel y barnwr uchaf yng Nghymru a Lloegr. Gwnaed y penodiad gan Ei 
Fawrhydi y Brenin yn unol â chyngor y Prif Weinidog a'r Arglwydd Ganghellor yn 
dilyn argymhelliad panel dethol annibynnol. 

Mae’r Parchedicaf Barry Morgan a'r Barnwr Greg Sinfield wedi’u hailbenodi yn 
Gomisiynwyr y Comisiwn Penodiadau Barnwrol.  

Y Parchedicaf Barry Morgan yw Archesgob Emeritws Cymru ac mae'n 
academydd. Mae wedi’i ailbenodi am ail dymor o ddwy flynedd tan fis Gorffennaf 
2025. 

Y Barnwr Sinfield yw Llywydd y Tribiwnlys Haen Gyntaf (Siambr Dreth) ac mae 
wedi'i ailbenodi am ail dymor o dair blynedd tan fis Mehefin 2026. 

https://committees.parliament.uk/event/18567/formal-meeting-oral-evidence-session/
https://committees.parliament.uk/event/18567/formal-meeting-oral-evidence-session/
https://committees.parliament.uk/event/18537/formal-meeting-oral-evidence-session/
https://www.judiciary.uk/dame-sue-carr-has-been-appointed-the-lord-chief-justice-of-england-and-wales-from-1-october-2023/
https://www.gov.uk/government/news/two-commissioners-of-the-judicial-appointments-commission-reappointed

Mae’r Anrhydeddus Mr Ustus Fraser wedi’i benodi yn Gadeirydd newydd 
Comisiwn y Gyfraith ar gyfer Cymru a Lloegr.  

Bydd Mr Ustus Fraser yn dechrau yn y swydd ar 1 Rhagfyr 2023 am gyfnod o dair 
blynedd. Mae'n eistedd fel barnwr y Llys Technoleg ac Adeiladu a'r Llys Masnachol. 

https://www.gov.uk/government/news/appointment-of-a-new-chairman-of-the-law-commission-of-england-and-wales

9. Atodiad: Geirfa 

